
1 Gid pou Asosyasyon Ko-Pwopriyete 

 

 

Chè Asosyasyon Ko-Pwopriyete nan Florida 

Byenvini nan Gid Asosyasyon Ko-Pwopriyete pou Pwogram Pilòt My Safe Florida Condominium lan 
(My Safe Florida Condominium Pilot Program, MSFCP Program). Lejislasyon Florida a te kreye 
Pwogram nan pandan Sesyon Lejislatif 2024 la. Se Depatman Sèvis Finansyè a ki se ajans Eta a ki ap jere 
Pwogram MSFCP a. Se yon pwogram pilòt, sa vle di posibilite pou fè finansman alavni yo ap depann 
sou rezilta yo ak kòmantè yo. Objektif Pwogram MSFCP a se soutni asosyasyon ko-pwopriyete ki 
kalifye yo, lè li bay Sibvansyon Atenyasyon pou Pwojè Atenyasyon yo nan objektif pou ranfòse 
pwopriyete yo kont van siklòn. Men eleman enpòtan ki gen nan Pwogram MSFCP a: 

1. Enspeksyon Inisyal Gratis: Asosyasyon ko-pwopriyete ki kalifye yo ap resevwa yon Enspeksyon 
Inisyal gratis pou idantifye karakteristik pwopriyete yo a genyen pou reziste kont siklòn, epi pou 
rekòmande potansyèl amelyorasyon yon fason pou ranfòse pwopriyete yo kont van siklòn. 

2. Fon Sibvansyon: Anplis Enspeksyon Inisyal gratis la, asosyasyon ko-pwopriyete ki kalifye yo 
kapab mande yon Sibvansyon Atenyasyon pou mete Amelyorasyon yo rekòmande nan Rapò sou 
Enspeksyon Inisyal la sou pye. Amelyorasyon sa yo fèt pou pwoteje pwopriyete yo kont domaj 
siklòn lakoz, epi, petèt pou diminye prim sou asirans kont van. 

Nou ankouraje w eksplore opòtinite sa a, epi pou w konsidere posibilite pou aplike nan Pwogram MSFCP 
a. Yo te prepare gid konplè sa a pou ede w pandan tout pwosesis demann lan. 

Lè w ranfòse ko-pwopriyete w la kont siklòn, ou fè yon envestisman nan sekirite pwopriyetè inite ko-
pwopriyete yo. Nou kwè Pwogram Pilòt My Safe Florida Condominium lan se yon etap enpòtan pou rive 
akonpli objektif sa a. 

 

Sensèman, 

Ekip Pwogram Pilòt My Safe Florida Condominium lan 

Etap nan Pwogram nan 

Yo òganize Pwogram Pilòt My Safe Florida Condominium lan (Pwogram MSFCP) nan senk (5) etap 
diferan.  

Etap 1: Demann Enspeksyon 
Asosyasyon ko-pwopriyete ki kalifye yo kapab mande yon Enspeksyon Inisyal gratis pa mwayen 
Pwogram MSFCP a.  
Asosyasyon ko-pwopriyete a dwe ranpli demann Enspeksyon Inisyal pa mwayen Pòtay Pwogram nan 
anliy. 
 
Etap 2: Enspeksyon Inisyal 
Yo fè Enspeksyon Inisyal la gratis pou asosyasyon ko-pwopriyete a. Yon Antite pou Sètifikasyon Ewolyèn 
(Wind Certification Entity, WCE) ap fè yon Enspeksyon Inisyal pou evalye pwopriyete ko-pwopriyete a, 
pou rekòmande yon seri amelyorasyon nan objektif pou ranfòse rezistans ko-pwopriyete a kont domaj van 
an lakoz, epi pou idantifye potansyèl rabè sou prim asirans lan.    
 
Etap 3: Demann Sibvansyon 
Si Enspeksyon Inisyal la rekòmande Amelyorasyon, asosyasyon ko-pwopriyete a kapab retounen sou 
Pòtay Pwogram nan pou soumèt yon Demann Sibvansyon. 
 
Asosyasyon ko-pwopriyete a PA dwe fè okenn Pwojè Atenyasyon pou jis apre yo fin apwouve 
Demann Sibvansyon an. Si yo pa suiv pwosedi sa a, sa ap lakoz yo refize Demann Ranbousman an. 
 
Etap 4: Dènye Enspeksyon 
Yonfwa yo fin fè Pwojè Antenyasyon ki rekòmande a, asosyasyon ko-pwopriyete a dwe retounen sou 
Pòtay Pwogram nan pou mande yon Dènye Enspeksyon. Dènye Enspeksyon an se dènye evalyasyon 
WCE a fè apre yo fin fè Pwojè Atenyasyon an, pou gen asirans yo te enstale Amelyorasyon yo te 
rekòmande yo avèk siksè. 
 
Etap 5: Demann Ranbousman 
Apre Dènye Enspeksyon an, asosyasyon ko-pwopriyete a dwe retounen sou Pòtay Pwogram nan epi 
soumèt yon Demann Ranbousman. Si yo apwouve Demann Ranbousman an, yo ap fè vèsman fon 
sibvansyon an bay asosyasyon ko-pwopriyete a. 

Etap 1: Demann Enspeksyon 

Asosyasyon Ko-Pwopriyete yo kapab kòmanse pwosesis la lè yo klike sou bouton ‘Create an Account’ 
(Kreye yon Kont) sou sit entènèt Pwogram MSFCP a: www.mysafeflcondo.com. Apre yo fin enskri, 
asosyasyon ko-pwopriyete yo ap gen obligasyon pou ranpli yon demann epi pou bay dokiman sipò ki 
nesesè pou egzamine kalifikasyon an. Tout dokiman aplikan an soumèt yo dwe valid nan moman li ap 
soumèt yo a. Jesyonè dosye yo ansanm ak ajan sant apèl yo ap disponib nan telefòn ak imèl pou ede 
aplikan an pandan tout pwosesis enskripsyon an, epi pou reponn kesyon yo si sa nesesè. Ou kapab kontakte 
Pwogram MSFCP a lè w konpoze 1-877-891-0012. 
 
Kalifikasyon pou Demann Enspeksyon  
Yo ap evalye demann yo pou kalifikasyon, yon fason pou gen asirans yo an konfòmite ak egzijans 
Pwogram MSFCP a. Si w pa bay enfòmasyon ki egzak epi ki konplè, sa kapab lakoz yo refize demann ou 
an, si w pa korije enfòmasyon yo. 
 
Pou kalifye, asosyasyon ko-pwopriyete yo: 

1. Dwe twouve yo nan distans mwens pase 15 mil parapò ak litoral la; 
2. Dwe jwenn apwobasyon yon vòt majoritè nan konsèy administrasyon an oswa yon vòt majoritè 

sou tout enterè ki kapab vote nan asosyasyon ko-pwopriyete a; 
NOTE SA: Yo dwe fè vòt sa yo pandan reyinyon bidjè asosyasyon ko-pwopriyete a fè 
chak ane a, oswa nan yon reyinyon pwopriyetè inite yo konvoke nan objektif pou fè vòt sa 
yo. 

3. Dwe bay tout pwopriyetè inite yo yon avi alekri, nan espas 14 jou apre vòt pozitif pou patisipe nan 
Pwogram MSFCP a, jan sa obligatwa sou baz seksyon 718.112(2)(d), F.S. a; epi 

Dwe ranpli epi soumèt Demann Enspeksyon an (Fòm DFS-O1-010) pa mwayen Pòtay Pwogram nan. 

 
Pou mande yon Enspeksyon Inisyal gratis, chak asosyasyon ko-pwopriyete dwe soumèt enfòmasyon ak 
dokiman ki vin apre yo nan Demann Enspeksyon an, pou revizyon:  
 

• Non Asosyasyon Ko-Pwopriyete a 
• Adrès Asosyasyon Ko-Pwopriyete a 
• Reprezantan Otorize Ko-Pwopriyete a ki Ranpli Demann lan (Prenon ak Siyati, Tit, Nimewo 

Telefòn ak Adrès Imèl) 
• Pwen Kontak Asosyasyon Ko-Pwopriyete a (si li diferan ak Reprezantan ki Otorize a) 
• Detay sou Pwopriyete Ko-Pwopriyete a 
• Paj Deklarasyon Asirans Pwopriyete Ko-Pwopriyete a 
• Rezilta Vòt Ko-Pwopriyete a (swa majorite manm konsèy administrasyon an oswa kantite vwa 

total la) 

http://www.mysafeflcondo.com/

Yo egzamine Demann Enspeksyon yo nan lòd yo te resevwa yo a, epi yo ap voye notifikasyon konsènan 
eta avansman demann lan nan adrès imèl ou te bay pandan enskripsyon nan Pòtay Pwogram nan. Fon yo 
limite, epi egzamen demann yo soumèt anba disponiblite fon yo. 
 
NOTE SA: Apre yo fin egzamine Demann Enspeksyon w lan, si Pwogram MSFCP a panse li nesesè pou 
w bay plis enfòmasyon, yo ap make "Bezwen Plis Enfòmasyon" sou Demann Enspeksyon w lan. 
Asosyasyon Ko-Pwopriyete yo gen 60 jou pou yo soumèt dokiman ki obligatwa yo anvan yo klase demann 
lan yon fason administratif kòm RETRÈ. 
 
Fason pou Mande yon Enspeksyon Inisyal Gratis  

Suiv enstriksyon ki anba a epi soumèt Demann Enspeksyon an. 

Etap 1: Reprezantan Asosyasyon Ko-Pwopriyete a (Prezidan Asosyasyon an, Trezorye a, oswa 
Moun yo Deziyen an) ap gen responsabilite pou kreye yon kont nan kad Pwogram Pilòt My Safe 
Florida Condominium nan. Yo ap itilize adrès imèl ou te itilize pou kreye kont lan pou voye 
notifikasyon konsènan demann lan. Tanpri, sonje sa lè w ap kreye yon anrejistreman. 

 

Etap 2: Enstriksyon ak Apèsi – Tanpri, li enstriksyon yo ansanm ak apèsi sou pwogram nan. Li 
bay konsèy etap pa etap pou konplete pwosesis demann lan. 

Etap 3: Divilgasyon: Tanpri, li, tcheke kare a, epi siye deklarasyon ki gen rapò ak done epi ak 
pwoteksyon vi prive a, lè w aksepte tèm ak kondisyon pou itilize pòtay pwogram nan. Klike sou 
anrejistre epi siyen. 

 

Etap 4: Detay sou Aplikan an - Antre Non Asosyasyon Ko-Pwopriyete ou a jan li parèt nan Dosye 
Asosyasyon Eta Florida ou a, ansanm ak tout enfòmasyon ki enpòtan konsènan pwopriyete a ak 
asosyasyon an. 

Etap 5: Detay sou Pwopriyete a - Antre detay ki gen rapò ak pwopriyete w la. Si pwopriyete w la 
gen plis pase yon (1) bilding ladan, w ap bezwen bay kantite bilding total la, kantite etaj yo, ak 
kantite inite pou chak bilding. Li nesesè pou w konn kijan pou gen aksè nan galta oswa vid sanitè 
w, yon fason pou fè yon enspeksyon.  

Etap 6: Enfòmasyon sou Asirans: Antre Non Founisè Asirans ou an, Nimewo Kontra Asirans lan 
ak Prim Asirans chak Ane a 

 

Etap 7: Telechaje Dokiman – Telechaje yon kopi nan pwosè vèbal reyinyon w yo, san wete rezilta 
vòt manm konsèy administrasyon w lan, yon fason pou w resevwa yon enspeksyon inisyal gratis. 

Etap 8: Telechaje Dokiman - Tanpri, telechaje yon kopi nan Paj Deklarasyon Asirans ou an. Si Paj 
Deklarasyon Asirans lan pa gen kredi sou dediksyon pou van aktyèl ladan, tanpri, telechaje yon 
kopi nan deklarasyon espesyal la ki gen enfòmasyon sa a ladan.  

 

Etap 9: Atestasyon ak Siyati epi Anrejistreman 

Etap 10: Klike sou Soumèt, apresa Valide epi Soumèt 

Klike sou Soumèt. Nan paj Soumèt la, Verifye epi Soumèt. Si gen eleman ou te neglije pandan premye 
etap la, w ap resevwa yon mesaj ki fè w konnen ou dwe bay eleman sa yo atansyon. Tanpri, retounen 
nan Etap 1 an epi fè koreksyon ki nesesè yo. Sonje pou w ANREJISTRE travay ou a. Apresa, ou bezwen 
Klike sou Soumèt epi Verifye epi Soumèt yon lòt fwa pou resevwa yon konfimasyon nan ekran 
soumisyon an. 

 

Yonfwa yo fin apwouve demann enspeksyon w lan, Pwogram nan ap fè w konn sa nan kourye 
elektwonik, lè li itilize adrès imèl ou te bay lè w t ap enskri a. W ap jwenn non ak enfòmasyon kontak 
Antite Sètifikasyon Ewolyèn nan (Wind Certification Entity, WCE) ki deziyen pou enspekte ko-
pwopriyee w la, nan lèt detèminasyon apwobasyon an.  
 
Yon enspektè ap kontakte w pou pwograme enspeksyon w lan gratis. Ou dwe resevwa yon notifikasyon 
pa imèl nan espas de (2) semèn apre dat enspeksyon an, ansanm ak yon kopi nan Rapò sou Enspeksyon 
Inisyal ou a. 
 
 
 
NOTE SA: Si yo apwouve Demann Enspeksyon w lan, sa pa garanti okenn fon sibvansyon. 

Etap 2: Enspeksyon Inisyal 

Apre yo fin apwoute yon Demann Enspeksyon Inisyal pou ko-pwopriyete a, yon reprezantan WCE ap 
kontakte reprezantan asosyasyon ko-pwopriyete a pou fikse yon dat pou Enspeksyon Inisyal la. 
 
NOTE SA: Demann Enspeksyon an ap fèmen nan domèn administratif, epi Pwogram MSFCP a p ap pran 
okenn lòt mezi, si asosyasyon ko-pwopriyete a: 

1. Refize yon Enspeksyon Inisyal; 
2. Refize pèmèt WCE a gen aksè nan pwopriyete ko-pwopriyete a; 
3. Pa rive pwograme yon Enspeksyon Inisyal ak WCE a; 
4. Pa prezan pou yon Enspeksyon Inisyal; oswa 
5. Pa bay okenn repons apre WCE a vin fè twa (3) tantativ pou pwograme yon Inisyal Enspeksyon. 

Asosyasyon Ko-Pwopriyete ki pa kapab pwograme yon Enspeksyon Inisyal avèk WCE a, kapab kontakte 
Pwogram MSFCP a, nan 1-877-891-0012, pou mande èd yon fason pou pwograme yon Enspeksyon 
Inisyal. 

 
Apre Enspeksyon Inisyal gratis ou a, WCE ki te asiye pou enspekte pwopriyete w la ap bay asosyasyon 
ko-pwopriyete a Rapò sou Enspeksyon Inisyal la. Objektif Rapò sou Enspeksyon Inisyal ou a se pou 
rekòmande yon seri Amelyorasyon pou ranfòse rezistans pwopriyete a kont domaj van an lakoz, epi pou 
idantifye potansyèl rabè sou prim asirans lan. 
 
Fason pou Jwenn Rapò Enspeksyon ak Rekòmandasyon Enspeksyon yo 

Etap 1: Demann Mwen an 
W ap kapab gen aksè nan rapò w la (yo) sou My Safe Florida Condo- Inspections. Nan ka kote gen plizyè 
bilding, w ap anmezi pou gen aksè nan chak rapò sou baz idantifyan demann yo te asiyen yo a. 

Etap 2: Detay sou Demann Ko-Pwopriyete FL mwen an 
Chak Demann Enspeksyon ap gen Adrès Bilding lan pou Bilding yo te Enspekte a.  
 

 
 
 
Etap 3: Detay sou Enspeksyon an 
Nan Detay sou Enspeksyon an, w ap kapab jwenn Rapò sou Enspeksyon Inisyal ou a, epi w ap kapab wè 
Rekòmandasyon Enspektè Inisyal la.  

Etap 4: Detay sou Enspeksyon Aplikan an 
Sou baz Rekòmandasyon Enspektè ki fè Rapò sou Enspeksyon Inisyal ou a, ou kapab chwazi 
amelyorasyon atenyasyon asosyasyon w lan ap mete sou pye yo. Yo ap parèt sou fòm kare pou chwazi 
oswa pou klike.  
 

 
 
Etap 4: Soumèt 
Yonfwa ou fin chwazi amelyorasyon atenyasyon ki pou fèt la, ou dwe Valide epi Soumèt li.  
 

 
 

Rapò sou Enspeksyon Inisyal 

Chak Rapò sou Enspeksyon Inisyal gen:  

 Paj Kouvèti 
o Ajoute yon foto deyò ko-pwopriyete yo te enspekte a, adrès lari yo, WCE ki te prepare 

rapò a, enfòmasyon pou kontakte WCE a, idantifyan demann lan, ak dat Enspeksyon an. 
 Lis Sijè ansanm ak Paj Entwodiksyon yo 
 Amelyorasyon yo Rekòmande 
 Estimasyon Depans pou Amelyorasyon yo 
 Potansyèl Ekonomi sou Prim Asirans lan 

o Karakteristik Aktyèl sou Fason Ko-Pwopriyete w la Reziste kont Van 
o Potansyèl Ekonomi Aktyèl sou Prim Asirans kont Van ou an 

o Karakteristik Rezistans kont Van ki manke nan Ko-Pwopriyete w la 
 Fòm Inifòm pou Enspeksyon Verifikasyon Atenyasyon 

o Yo dwe ranpli fòm sa a (Fòm OIR-B1-1802) pou bilding ko-pwopriyete ki gen jiska 3 
etaj yo. 

 Fòm Enspeksyon Mezi Atenyasyon pou Bilding Tip II ak III 
o Yo dwe ranpli fòm sa a pou bilding ko-pwopriyete ki gen kat (4) etaj oswa plis yo. 

 Foto Enspeksyon an 
o Imaj anndan ak deyò yo te pran pandan Enspeksyon Inisyal ko-pwopriyete a, ansanm ak 

nenpòt dokiman sipò. 
 Nòt sou Enspeksyon an 

 

Tablo Echantiyon sou Amelyorasyon yo Rekòmande 

Tanpri, gade seksyon sa a nan Rapò sou Enspeksyon Inisyal la pou konnen ki Amelyorasyon WCE a te 
rekòmande antanke Pwojè Atenyasyon. Si WCE a pa rekòmande yon Amelyorasyon nan Rapò sou 
Enspeksyon Inisyal la, Pwogram MSFCP a p ap bay okenn sibvansyon pou peye depans pou amelyorasyon 
sa a. 

 

 

Lis Kontwòl ak Rapèl Konsènan Rapò sou Enspeksyon Inisyal 

Yo te kreye lis kontwòl ki vin apre a yon fason pou ede w jwenn pi bon pati nan Rapò sou Enspeksyon 
Inisyal ou a. 

Amelyorasyon Rekòmande Potansyèl Rabè 

Amelyorasyon 1.0 - Kote Do Kay la Tache a  ______________% 
(gade nòt la) 

Amelyorasyon 2.0 - Kote Do Kay la Tache ak Mi yo  _____________% 
(gade nòt la) 

Amelyorasyon 3.0 - Rezistans Segondè kont Dlo 
(Secondary Water Resistance, SWR)  _____________% 

(gade nòt la) 

Amelyorasyon 4.0 - Pwoteksyon Kote ki Ouvri   _____________% 
(gade nòt la) 

Amelyorasyon 5.0 –Kouvri Do Kay  _____________% 
(gade nòt la) 

1. Egzamine Rapò sou Enspeksyon Inisyal la epi chèche abitye tèt ou ak karakteristik aktyèl epi sa 
ki manke nan pwopriyete w la pou kesyon rezistans kont siklòn. 

2. Egzamine enfòmasyon ki sou paj Amelyorasyon yo Rekòmande a epi chèche abitye tèt ou ak 
Amelyorasyon yo te rekòmande pou ko-pwopriyete w la, ansanm ak potansyèl rabè ou kapab 
resevwa nan men founisè asirans ou an sou prim asirans kont van an. 

3. Egzamine enfòmasyon ki sou paj Mizajou sou Estimasyon Pri yo, epi konsidere nivo estimasyon 
pri pou Amelyorasyon yo Rekòmande yo. NOTE SA: Depans reyèl yo ap varye selon anplasman, 
depans pou mendèv ak materyèl yo.  

4. Pale konsènan Rapò sou Enspeksyon Inisyal la avèk asosyasyon ko-pwopriyete a pou deside si li 
bon pou kontinye yon Demann Sibvansyon. 

Etap 3: Demann Sibvansyon 

Asosyasyon ko-pwopriyete ki te resevwa rekòmandasyon pou Amelyorasyon nan men WCE a nan Rapò 
sou Enspeksyon Inisyal la kapab soumèt yon Demann Sibvansyon. Si Rapò sou Enspeksyon Inisyal la 
pa t rekòmande okenn Amelyorasyon, yo ap refize Demann Sibvansyon asosyasyon ko-pwopriyete a. 

Egzijans sou Kalifikasyon pou Demann Sibvansyon 

Pou kalifye, asosyasyon ko-pwopriyete yo: 

1. Pa dwe te gentan fè Pwojè Atenyasyon an; 
2. Dwe resevwa yon Enspeksyon Inisyal ak yon Rapò sou Enspeksyon Inisyal ki gen Amelyorasyon 

yo rekòmande yo. 
3. Dwe bay pwopriyetè yo Avi sou Divilgasyon an (Fòm DFS-O1-012); 
4. Dwe jwenn yon vòt apwobasyon grasa omwen 75 pousan pami pwopriyetè inite estrikti oswa 

bilding ki anba Sibvansyon Atenyasyon an; epi 
5. Dwe bay yon Lis konplè epi ki siyen, konsènan Kontraktè yo Prevwa ak Angajman pou Fini Travay 

la, (Fòm DFS-O1-011). 
6. Dwe bay dokiman ki montre amelyorasyon nan kesyon atenyasyon yo ap lakoz yon kredi 

atenyasyon, yon rabè oswa lòt to diferansyèl, tankou  
a. Korespondans konpayi asirans lan oswa ajan an voye ki rekonèt amelyorasyon yo prevwa 

fè yo kapab pèmèt estrikti a jwenn yon kredi oswa yon rabè pou atenyasyon an;  
b. Yon tablo kredi atenyasyon konpayi asirans lan ki montre kijan amelyorasyon byen presi 

yo (pa egzanp, pwoteksyon kote ki ouvri yo, koneksyon ant do kay la ak mi yo, 
jewometri do kay la, elatriye) gen efè sou to prim yo. 

c. Yon kopi nan liy direktif souskripsyon oswa atenyasyon konpayi asirans lan, si li 
disponib, ki presize estrikti kredi oswa rabè pou amelyorasyon ki apwouve yo. 

7. Pou amelyore pwoteksyon kote ki ouvri yo, ou dwe bay Deklarasyon Ko-Pwopriyete a, Atik 
Enkòporasyon yo, Estati yo, elatriye, ki montre yo konsidere fenèt bilding ko-pwopriyete a kòm 
yon eleman komen. 

 
NOTE SA: Apre yo fin egzamine Demann Sibvansyon w lan, si Pwogram MSFCP a panse li nesesè pou 
w bay plis enfòmasyon, yo ap make "Bezwen Plis Enfòmasyon" sou Demann Sibvansyon ou an. 
Asosyasyon Ko-Pwopriyete yo gen 60 jou pou yo soumèt dokiman ki obligatwa yo anvan yo klase demann 
lan yon fason administratif kòm RETRÈ. 
 
Tanpri note sa: Se pa tout aplikan ki resevwa yon Enspeksyon Inisyal pa mwayen Pwogram MSFCP a 
ki ap kalifye pou yon Sibvansyon Atenyasyon. 

Fason pou Soumèt yon Demann Sibvansyon 

Etap 1: Konfime yo resevwa rapò sou enspeksyon inisyal ou a epi asosyasyon ko-pwopriyete w la 
vle kontinye nan pwogram nan lè li fè amelyorasyon ki rekòmande yo. 

 

Etap 2: Chwazi pwojè amelyorasyon atenyasyon ki pou fèt la. Note sa: W ap sèlman kapab chwazi 
pami pwojè yo rekòmande nan rapò sou enspeksyon inisyal ou a. 

Etap 3: Ale nan Demann Enspeksyon w lan (yo) epi chwazi pwojè pou yo fè nan chak bilding epi 
klike sou bouton "anrejistre" ki pa anba paj la pou anrejistre sa w chwazi yo.  

Etap 4: Konfime asosyasyon w lan te rezève fon pou fin fè pwojè atenyasyon yo te chwazi a. 

 

Etap 5: Konfime asosyasyon w lan te anboche yon kontraktè ki gen lisans nan Eta a, bay non ak 
nimewo lisans kontraktè a, epi delè li estime li ap fin fè pwojè atenyasyon an. Epitou, pou amelyore 
pwoteksyon kote ki ouvri yo, ou dwe konfime yo konsidere kote ki ouvri yo kòm yon seri eleman 
komen nan deklarasyon ko-pwopriyete a. Pou fini, ou dwe konfime amelyorasyon atenyasyon an ap 
lakoz yon kredi asirans, yon rabè, oswa lòt to diferansyèl.  

 

 

Etap 6: Telechaje yon kopi nan Deklarasyon Notarye Kontraktè ou Deziyen an, ansanm ak 
Angajman li pran pou Konplete Pwojè Atenyasyon an epi estimasyon depans pou kontraktè ou 
chwazi a. 

Etap 7: Bay repons konsènan rezilta vòt pwopriyetè inite yo. 

 

 

Etap 8: Telechaje yon kopi nan Pwosè Vèbal Reyinyon Asosyasyon Ko-Pwopriyete a oswa nan Dosye 
Rezilta Vòt Pwopriyetè Inite yo. 

 

Etap 9: Telechaje yon Kopi nan Divilgasyon Deklarasyon yo te bay pwopriyetè inite yo. 

Etap 10: Telechaje yon Kopi nan Deklarasyon Ko-Pwopriyete a ki montre yo konsidere kote ki ouvri 
yo kòm eleman komen (obligatwa sèlman pou amelyorasyon yo fè pou pwoteje kote ki ouvri yo). 

 

 

Etap 11: Telechaje korespondans konpayi asirans oswa ajan an voye, tablo kredi atenyasyon 
konpayi asirans lan, oswa direktif pou souskripsyon oswa atenyasyon konpayi asirans lan ki montre 
posibilite pou gen yon kredi atenyasyon, yon rabè, oswa lòt to diferansyèl. 

 

Etap 12: Atestasyon ak Anrejistreman 

Etap 13: Klike sou Soumèt, apresa Valide epi Soumèt 

Lis Kontwòl ak Rapèl Konsènan Pwojè Atenyasyon 

Yo te kreye lis kontwòl ki vin apre a yon fason pou ede w jwenn pi bon pati nan Pwojè Atenyasyon w lan. 

1. Yo rekòmande, men, san li pa obligatwa, pou asosyasyon ko-pwopriyete a mande jiska twa (3) òf 
kontraktè asosyasyon ko-pwopriyete a chwazi pou Pwojè Atenyasyon an. 

2. Byen egzamine òf yo epi chwazi yon kontraktè ki gen lisans nan Eta a. 
3. Anvan w siyen nenpòt kontra a, konfime si kontraktè ou chwazi a gen yon lisans nan Eta a, si li ap 

jwenn tout pèmi ki nesesè yo, epi si li konnen tout egzijans Pwogram MSFCP a. Anvan w kòmanse 
travay, ou dwe asire w kontraktè a resevwa tout pèmi konstwi ki nesesè yo nan men biwo lokal 
enspektè bilding lan. Epitou, nan fen konstriksyon an, ou dwe asire w pèmi yo ekspire, epi biwo 
lokal enspektè bilding lan te fè tout enspeksyon ki obligatwa yo. 

 
Rezime sou Amelyorasyon yo 
 
Tanpri, byen li gid sa a. Yo kapab bay ranbousman sèlman pou amelyorasyon yo rekòmande nan Rapò 
sou Enspeksyon Inisyal la. Tanpri, gade rezime ki anba a pou w jwenn plis enfòmasyon konsènan senk (5) 
potansyèl Amelyorasyon ki kapab kalifye pou fon sibvansyon pa mwayen Pwogram MSFCP a. 
 
Amelyorasyon 1 – Amelyore solidite kote do kay ou a tache a. 
Si do kay ou a fèt ak bado ki kloure sou fèy playoud, Enspeksyon Inisyal la kapab montre fèy playoud yo 
pa byen kloure sou do kay ou a, epi li nesesè pou gen plis klou oswa klou ki pi long yon fason pou diminye 
risk pou playoud yo vole ale nan moman kote ki gen gwo van yo. 
 
Amelyorasyon 2 – Ranfòse koneksyon an do kay la ak mi yo. 
Konplete grasa enstalasyon yon seri atach an metal ki fikse chevwon do kay la ak mi yo, yon fason pou 
diminye risk pou tout oswa yon pati nan do kay la detache nan estrikti ko-pwopriyete a pandan gen gwo 
van. 
 
Amelyorasyon 3 – Kreye yon baryè dlo segondè pu anpeche dlo antre. 
Pandan w ap ajoute Baryè Segondè pou Reziste kont Dlo a (Secondary Water-Resistant, SWR), ou kapab 
itilize fon pwogram nan pou ranplase do kay ou a si SWR la fè pati rezilta pwodui final la. 
 
Gen twa (3) fason pou enstale yon SWR: 

1. Nan moman yo ap refè do kay ko-pwopriyete a, yo te ajoute yon sou-kouch otokolan sou 
kouvèti total la (yo gen abitid rele grate epi kole) dirèkteman sou revètman do kay la. 

2. Nan moman yo ap refè do kay ko-pwopriyete a, yo te itilize yon pwodui otokolan (yo gen abitid 
rele adezif pou jwenti) sou tout jwenti ak rakò nan revètman do kay la. Yon sou-kouch ki kloure, 
tankou papye fet, toujou nesesè. 

3. Si yo pa ranplase do kay la, yo ap enstale yon mous adezif abaz selil fèmen sou tout jwenti 
ak rakò yo akote galta do kay la. 

Depans ki lye ak kouvri do kay ou apre SWR yo te ajoute a fin jwenn garanti sou baz sibvansyon an. Pou 
amelyore posibilite pou sa ki kouvri do kay ou a kontinye rete, ou kapab chwazi yon seri bado ki kapab pi 

byen reziste anba van, ou kapab fikse yo avèk klou ki gen gwosè ak aplikasyon ki apwopriye, yon fason 
pou diminye risk pou bado do kay ou a vole nan moman kote gen gwo van yo. Ou kapab ranplase do kay 
ou a avèk yon revètman diferan ou vle, tankou tuil, metal, oswa bado. PIGA w amelyore sa ki kouvri do 
kay ou a san w pa ajoute SWR tou. Ou dwe ranplase tout pati nan yon do kay ki panche avèk SWR. Yo pa 
dwe itilize fon Pwogram MSFCP a pou pyese do kay oswa pou lòt reparasyon pasyèl sou do kay la. 
 
Amelyorasyon 4 – Pwoteksyon Kote ki Ouvri  

Konplete lè w enstale fenèt pou enpak oswa volè kont siklòn. 

NOTE SA: Si yon ko-pwopriyete gen aktyèlman yon seri volè anti-siklòn ki konfòm, men, ko-
pwopriyete a mande fon sibvansyon pou fenèt enpak, yo ap refize demann lan. Yon ko-pwopriyete ki 
gen volè konfòm te deja jwenn pwoteksyon kont dega van an lakoz. Yo pa kapab itilize sibvansyon an 
pou chanje yon kalite pwoteksyon pou yon lòt. 
Amelyorasyon 5 – Kouvri Do Kay  
 
Kèlkeswa kondisyon aktyèl do kay ou a, si li gen yon sèten laj, ranplasman li kapab pèmèt ou reyalize 
yon seri ekonomi nan kesyon asirans. Se paske yo te enstale anpil do kay anvan kòd bilding aktyèl yo. 
Yonfwa 100% nan bilding lan fin gen yon do kay tounèf epi ki otorize, yo dwe konsidere li kòm yon do 
kay "FBC" pandan yon enspeksyon anvan nan ka van tanpèt. 
 
Anpils ranplase materyèl ki kouvri do kay ou a, tout ekipman yo dwe tache yon fason ki kòrèk sou do 
kay la, yon fason pou li reziste kont ranvèsman epi kont glisman pandan gwo van yo. Yo dwe fikse 
nenpòt bagay pou kouvri do kay ki gen yon solen oswa yon majèl, yon fason mekanik ak estrikti a grasa 
bagay pou tache sifas la (se pa sistèm klips/majèl yo).   

Etap 4: Dènye Enspeksyon  

Asosyasyon ko-pwopriyete yo dwe mete ko-pwopriyete yo a disponib pou yon Dènye Enspeksyon apre 
yo fin fè Pwojè Atenyasyon an. Asosyasyon ko-pwopriyete a ap resevwa sèlman yon (1) Dènye 
Enspeksyon gratis nan Pwogram MSFCP. 

Apre w fin mande Dènye Enspeksyon w lan, Pwogram nan ap fè WCE yo asiyen w lan konn sa, epi WCE 
a ap kontakte w pou pwograme Dènye Enspeksyon an. 

NOTE SA: Konstriksyon an dwe fin fèt epi asosyasyon ko-pwopriyete a dwe mande yon Dènye 
Enspeksyon, oswa mande yon pwolongasyon delè, nan espas 1 lane apre yo fin resevwa apwobasyon 
sibvansyon an. Si asosyasyon ko-pwopriyete a pa mande yon Dènye Enspeksyon, oswa yon 
pwolongasyon, nan espas 1 lane apre apwobasyon sibvansyon an, yo ap konsidere demann lan kòm yon 
bagay yo abandone, epi yo ap voye fon sibvansyon an nan Pwogram MSFCP a. 

NOTE SA: Demann Sibvansyon an ap fèmen nan domèn administratif, epi Pwogram MSFCP a p ap pran 
okenn lòt mezi, si asosyasyon ko-pwopriyete a: 

1. Refize yon Dènye Enspeksyon; 
2. Refize pèmèt WCE a gen aksè nan pwopriyete ko-pwopriyete a; 
3. Pa rive pwograme yon Dènye Enspeksyon ak WCE a; 
4. Pa prezan pou yon Dènye Enspeksyon; oswa 
5. Pa bay okenn repons apre WCE a vin fè twa (3) tantativ pou pwograme yon Dènye Enspeksyon. 
 

Asosyasyon Ko-Pwopriyete ki pa kapab pwograme yon Dènye Enspeksyon avèk WCE a, kapab kontakte 
Pwogram MSFCP a, nan 1-877-891-0012, pou mande èd yon fason pou pwograme yon Dènye 
Enspeksyon. 
 
NOTE SA: PA mande yon Dènye Enspeksyon jiskaske tout Pwojè Atenyasyon an fin fèt sou 
pwopriyete ko-pwopriyete a. Aplikan yo gen sèlman yon (1) opòtinite pou mande yon Dènye 
Enspeksyon gratis. 
 

Egzijans pou Mande Dènye Enspeksyon 

Asosyasyon ko-pwopriyete a dwe bay dokiman ki vin apre a: 
1. Fakti kontraktè a. 
2. Prèv pèman konplè (chèk ki anile, resi, fakti ki peye). 
3. Yon kopi nan dènye enspeksyon ajans/sèvis ki te bay pèmi an.  

Fason pou Mande yon Enspeksyon Inisyal 

Etap 1: Antre montan total pèman pou Amelyorasyon ki Lye ak Pwoteksyon Kote ki Ouvri yo, si li 
aplikab. Antre 0 si yo pa fè okenn amelyorasyon ki Lye ak Pwoteksyon Ouvri. 

Antre montan total pèman pou Amelyorasyon ki Lye ak Do Kay la, si li aplikab. Antre 0 si yo pa fè 
okenn amelyorasyon ki Lye ak Pwoteksyon Ouvri. 

 

Etap 2: Telechaje yon Kopi nan Fakti Detaye ak Prèv Pèman pou Kontraktè Final ou a. 

Etap 3: Konfime tout pèmi yo ekspire, epi biwo lokal enspektè bilding lan te fè tout enspeksyon ki 
obligatwa yo. 

 

Etap 4: Konfime asosyasyon w lan pare pou yon dènye enspeksyon. Note sa: Pa mande yon dènye 
enspeksyon jiskaske tout travay yo fin fèt. Ou sèlman gen yon (1) posibilite pou mande yon Enspeksyon 
Inisyal. 

 

Etap 5: Atestasyon ak Anrejistreman 

Etap 6: Soumèt, apresa Valide epi Soumèt 

 

 
Etap 5: Demann Ranbousman  

Apre yo fin fè Dènye Enspeksyon an, asosyasyon ko-pwopriyete a dwe retounen sou Pòtay Pwogram 
nan epi soumèt tout enfòmasyon ki nesesè pou yon ranbousman. WCE a ap ba w yon kopi nan rapò 
dènye enspeksyon an, epitou, li ap disponib nan Etap 5 nan demann ou an, yon fason pou w kapab pataje 
li avèk Founisè Asirans ou an. 
 
Yo dwe finanse Pwojè Atenyasyon yo an konfòmite ak seksyon 215.55871, F.S. 
 
NOTE SA: Apre yo fin egzamine Demann Ranbousman w lan, si Pwogram MSFCP a panse li nesesè pou 
w bay plis enfòmasyon, yo ap make "Bezwen Plis Enfòmasyon" sou Demann Ranbousman w lan. 
Asosyasyon Ko-Pwopriyete yo gen 60 jou pou yo soumèt dokiman ki obligatwa yo anvan yo klase demann 
lan yon fason administratif kòm RETRÈ. 
 
Egzijans konsènan Demann Ranbousman 

Asosyasyon ko-pwopriyete a dwe bay youn (1) nan dokiman ki vin apre yo: 
1. Detay sou kontra asirans lan; 
2. Paj enfòmasyon sou rabè byen presi nan polis asirans lan; 
3. Paj enfòmasyon sou atenyasyon byen presi nan polis asirans lan; 
4. Korespondans founisè asirans lan voye ki bay detay sou rabè asirans lan. 

Fason pou Soumèt yon Demann Ranbousman 

Etap 1: Telechaje yon kopi nan youn nan dokiman obligatwa ki site anwo a. 

 

Etap 2: Atestasyon ak Anrejistreman 

Etap 3: Klike sou Soumèt, apresa Valide epi Soumèt. 

Rapèl Enpòtan 

 Yo p ap ranbouse travay yo fè ki pa rekòmande nan Rapò sou Enspeksyon Inisyal ou a. 
 Asosyasyon ko-pwopriyete yo dwe suiv etap ki dekri nan gid sa a nan lòd yo bay anwo a. Si yo 

pa fè sa, sa ap lakoz yo refize demann asosyasyon ko-pwopriyete a. 
 Yonfwa ou fin chwazi yon kontraktè, w ap bezwen bay non kontraktè ak nimewo lisans li gen 

nan Eta a, pa mwayen Pòtay Pwogram nan. Tout aplikan yo dwe fè sa anvan yo kòmanse travay.  
 Pwogram MSFCP a p ap peye okenn ranbousman si asosyasyon ko-pwopriyete a pa itilize yon 

kontraktè ki sètifye pou fè Amelyorasyon yo rekòmande yo, oswa si li pa respekte egzijans 
Pwogram MSFCP a. 

 Anvan w kòmanse travay, ou dwe asire w kontraktè a resevwa tout pèmi konstwi ki aplikab yo 
nan men biwo lokal enspektè bilding lan. Jan yo montre sa nan seksyon 215.55871, F.S., la, yon 
asosyasyon ko-pwopriyete kapab chwazi pwòp kontraktè pa li pou Pwojè Atenyasyon an, 
akondisyon chak kontraktè ranpli tout kalifikasyon, sètifikasyon, oswa lisans ki obligatwa selon 
lwa jeneral la. 

 Asosyasyon ko-pwopriyete a dwe bay kontraktè a Rapò sou Enspeksyon Inisyal WCE a te bay 
la. Asosyasyon ko-pwopriyete a dwe asire li se sèlman Amelyorasyon WCE a rekòmande nan 
Rapò sou Enspeksyon Inisyal la yo fè sou pwopriyete ko-pwopriyete a. 

 Si asosyasyon ko-pwopriyete a te rekòmande amelyorasyon, yo dwe kontakte yon reprezantan 
nan pwogram MSFCP a, lè yo rele 1-877-891-0012. 

 Yonfwa Pwojè Atenyasyon an fini, asosyasyon ko-pwopriyete a dwe asire li pèmi yo ekspire, epi 
biwo lokal enspektè bilding lan te fè tout enspeksyon ki obligatwa yo, si li aplikab. Apresa, 
asosyasyon ko-pwopriyete a dwe fè demann Dènye Enspeksyon an nan Pwogram MSFCP a.  

